Khutbah Jumaat...

merupakan suatu dosa “jenayah lidah” yang tidak boleh

dipandang ringan oleh seluruh masyarakat Islam.

Sidang Jumaat yang Berbahagia!

Pada suatu hari seorang sahabat Nabi yang

terkenal ‘Abdullah bin Mas‘ad (R.A), pergi ke atas

bukit al-Safa menyeru orang ramai dengan katanya:

“Wabhai lidahku! Katakanlah olehmu

perkataan yang baik (benar), nescaya engkau

akan selamat sebelum daripada engkau menyesal

(dengan sebab kebicaraanmu itu)”. Lalu

seorang sahabat bertanya kepadanya: ‘Adakah

ini perkataanmu sendiri atau pun engkau telah

mendengar dari sesiapa?’ Maka jawab

‘Abdullah bin Mas‘td: ‘Tidak! Tetapi aku

telah mendengar Rasulullah (S.A.W) bersabda,:

‘Bahawa sesungguhnya kebanyakan kesalahan-kesalahan yang

dilakukan oleh anak Adam ialah dari sebab

kelancangan lidahnya’.”

Oleh yang demikian wahai Ikhwan al-Muslimin!

Takutilah kamu kepada Allah! Di samping kamu bertaqgwa
kepadanya, maka biasakanlah lidah kamu “bercakap benar”
di dalam segala lapangan hidup kamu untuk mentaati
perintah dan menyahuti seruan Tuhan kamu yang
berfirman:

A ‘udhu bi Allahi mina al-Shaytani al-Rajim

“Ya ayyuha al-ladhina amanii ittaqii Allah wa qili gawlan
shadida, yuslih lakum a ‘malakum wa yaghfir lakum dhuniabakum,
wa man yuti ‘i Allah wa Rasiilah, fagad faza fawzan ‘azima”

Ertinya: “Wahai orang-orang yang beriman! Takutlah
kamu kepada Allah! dan ucapkanlah (selamanya) perkataan
yang benar! Nescaya Tuhan akan memperbaiki amalan-amalan
(pekerjaan-pekerjaan) kamu, dan barang siapa yang mentaati
Allah dan Rasul-Nya, sesungguhnya ia akan memperolehi
kemenangan yang besar.”

Nafta ‘ant Allah wa iyyakum bi huda kitabih, aqilu gawlt
hadha , wa astaghfiru Allaha al-‘Azimi 11 wa lakum wa lisa’iri
al-Muslimin min kulli dhanb.

Dipetik dan diterjemah daripada:

Akhbar al-Alam al-Islami

Madah al-Maliki

* Sesungguhnya aku ini hanya seseorang manusia biasa yang boleh jadi salah dan boleh jadi benar.

Lantaran itu perhatikanlah pendapatku (di dalam sesuatu hukum yang difatwakan). Tiap-tiap fatwaku yang tidak

menyalahi kitab Allah dan sunnah (4/-Rasiil) ambillah! Dan tiap-tiap yang menyalahi kitab Allah dan sunnah (4/-Rasiil)

tinggalkanlah!






